
Xülasә. Mәqalәdә 2020-ci ilin iyul ayında ErmәnistanAzәrbaycan sәrhәdindә baş vermiş 

qarşıdurmanın mümkün sәbәblәri tәqdim olunur. Cәnubi Qafqaz bölgәsindә xarici aktorların rolu 
müәyyәnlәşdirilir. Müәlliflәr qarşıdurmanın hәm Cәnubi Qafqaza, hәm dә regiondankәnar tәsirlәrini 
tәqdim etmәyә çalışırlar. 

Giriş 
 

ErmәnistanAzәrbaycan sәrhәdindә 2020-ci ilin iyul ayında baş vermiş qarşıdurma, 
“dondurulmuş” Dağlıq Qarabağ münaqişәsini yenidәn dünya ictimaiyyәtinin diqqәt mәrkәzinә gәtirdi. 
Ancaq bu dәfә toqquşma Azәrbaycanın işğal olunmuş әrazisi Dağlıq Qarabağda deyil, Ermәnistanla 
rәsmi sәrhәd olan başqa bir yerdә  Tovuzda baş verdi (Şәkil 1). Ortaya çıxan ilk sual ondan ibarәtdir 
ki, niyә Dağlıq Qarabağ deyil, mәhz Tovuz? Şәkildәn göründüyü kimi, qarşıdurmanın baş verdiyi yer 
işğal olunmuş әrazilәrdәn kifayәt qәdәr uzaq mәsafәdәdir. Analiz, sintez, induksiya vә deduksiya 
tәdqiqat metodlarından istifadә etmәklә tutarlı fakt vә mәnbәlәr әsasında bu suala aydınlıq gәtirmәyә 
çalışacağıq. 

 

 
Şәkil 1. ErmәnistanAzәrbaycan sәrhәdindә baş vermiş toqquşmanın yeri [1] 

 
Regional münasibәtlәr kontekstindә qarşıdurmanın mümkün sәbәblәri 

 

Müasir beynәlxalq münasibәtlәrin reallıqları sübut edir ki, dünyanın әksәr ölkәlәri meydana çıxan 
çağırışların öhdәsindәn gәlә bilmir. Mövcud beynәlxalq vәziyyәt, gözlәnilmәz tәhlükәsizlik mühitinә 

çevik, eyni zamanda milli maraqları әks etdirәn düşünülmüş bir cavab tәlәb edir. Azәrbaycan bugünkü 
mürәkkәb beynәlxalq münasibәtlәrdә özünәmәxsus xarici siyasәt strategiyasına malik vә milli 
maraqlarını әn yüksәk sәviyyәdә qoruya bilәn azsaylı ölkәlәrdәn biridir. 

Lakin Ermәnistanın әsassız әrazi iddiaları nәticәsindә Azәrbaycan tәxminәn 30 ildir ki, 
münaqişәyә cәlb olunmuşdur. Xarici havadarlarının siyasi, iqtisadi vә hәrbi dәstәyi ilә Ermәnistan 
Azәrbaycan әrazisinin 20%-ni (Dağlıq Qarabağ vә әtraf yeddi rayon) işğal etmişdir. Bu işğala reaksiya 
göstәrәn BMT Tәhlükәsizlik Şurası 1993-cü ildә Ermәnistan silahlı qüvvәlәrinin işğal olunmuş 
Azәrbaycan torpaqlarından dәrhal vә qeyd-şәrtsiz çıxarılmasını tәlәb edәn dörd qәtnamә (822, 853, 874 
vә 884) qәbul etmişdir. Bu qәtnamәlәr Dağlıq Qarabağ bölgәsinin Azәrbaycanın ayrılmaz hissәsi 
olduğunu tәsdiqlәyir. 1994-cü ilin mayında iki ölkә arasında Rusiyanın vasitәçiliyi ilә atәşkәs 
müqavilәsi imzalanmışdır. Lakin danışıqlar bu günә qәdәr heç bir nәticә vermәmişdir [2]. Ermәnistan 
silahlı qüvvәlәrinin Dağlıq Qarabağ vә әtraf rayonlardan çıxarılması ilә bağlı BMT Tәhlükәsizlik 
Şurasının dörd qәtnamәsinin qәbul edilmәsindәn 27 il ötür. Ermәnistan hәlә dә onları yerinә yetirmәyib. 
Әksinә, danışıqlar prosesini lәngidir, atәşkәs sazişini pozur ki, bu da 2014-cü ilin avqust, 2016-cı ilin 
aprel vә nәhayәt 2020-ci ilin iyul ayında cәbhә bölgәsindә toqquşmaların baş vermәsi ilә nәticәlәndi. 

Bu gün Dağlıq Qarabağ münaqişәsi ilә bağlı Azәrbaycan rәhbәrliyinin prinsipial mövqeyi 
münaqişә bölgәsindә tamamilә yeni vәziyyәtin yaranmasına gәtirib çıxarmışdır. Bunun ilkin sәbәbi dә 
odur ki, Azәrbaycan 90-cı illәrin әvvәllәrindәki ölkә deyil. Eyni zamanda, Dağlıq Qarabağ münaqişәsi 
ilә bağlı hәqiqәtlәrin dünya ictimaiyyәtinә çatdırılmasında ciddi nәticәlәr әldә edilmişdir. Belәliklә, 
Dağlıq Qarabağ münaqişәsinin hәlli ilә әlaqәdar bölgәdә yeni bir reallıq ortaya çıxmışdır. Prezident 
İlham Әliyevin “hücum diplomatiyası” Ermәnistan rәhbәrliyi vә onun xarici havadarlarını narahat 
etmәkdәdir. Ölkә başçısı Dağlıq Qarabağla bağlı öz prinsipial mövqeyindәn çәkilmәyәcәyini beynәlxalq 
tribunalardan dәfәlәrlә xatırlatmışdır: “Dağlıq Qarabağ Azәrbaycanın tarixi torpağıdır. Ermәnistan–
Azәrbaycan, Dağlıq Qarabağ münaqişәsi BMT Tәhlükәsizlik Şurasının qәtnamәlәri әsasında 
Azәrbaycanın әrazi bütövlüyü çәrçivәsindә hәll edilmәlidir. Azәrbaycan dövlәti vә xalqı heç vaxt ata-
baba torpaqlarımızda ikinci bir ermәni dövlәtinin yaradılmasına imkan vermәyәcәk. Ölkәmizin әrazi 
bütövlüyü heç vaxt danışıqların mövzusu olmayıb vә olmayacaqdır” [3]. 

Bununla belә, sәrhәddә baş verәn bu qarşıdurmada yeganә “memar”ın yalnız Ermәnistan olması 
real görünmür. Qarşıdurmanın baş vermәsindә Azәrbaycanın milli maraqlarına qarşı mübarizәdә 
maraqlı olan regiondankәnar aktorların, hәmçinin xarici qüvvәlәrin daxildәki dayağı hesab olunan 
“beşinci kolon”un iştirakı istisna edilmir. Bu mәsәlәyә aydınlıq gәtirmәk üçün daxili vәziyyәti vә 
regional münasibәtlәri tәhlil etmәk lazımdır. 

Son illәrin tәcrübәsi göstәrir ki “beşinci kolon”la mübarizә aparmaq açıq düşmәnlә mübarizәdәn 
daha çәtindir. Bu “kolon”un nümayәndәlәri bölgәdәki hәr üç ölkәnin bütün sektorlarında üstünlük tәşkil 
edir. Vaşinqton Universitetinin dosenti Skot Radnis “beşinci kolon”un iddialarını üç kateqoriyada 
qruplaşdırır [4]: 

1) etnik  hәr hansı bir etnik qrupun nümayәndәlәrinin milli maraqlara zidd olaraq xarici (adәtәn, 
qonşu) bir dövlәtlә әmәkdaşlığını әks etdirәn “klassik” tip; 

2) tәxribatçı  dövlәtdәn “küsmüş” insanların kәnar havadarlarla işbirliyini әks etdirәn tip; 
3) әlbirlik  xarici bir dövlәtin maraqları naminә siyasәtçilәrin cәlb olunduğu tip. 
Birinci kateqoriya Azәrbaycanda 90-cı illәrin әvvәllәrindә müşahidә edilmişdi, lakin son iki 

onillikdә hökumәt etnik azlıqların inteqrasiyası istiqamәtindә uğurlu addımlar atmış vә bu tәhdid hәlәlik 
aradan qalxmışdır. İkinci vә üçüncü kateqoriya tәhdidlәr Azәrbaycanda açıq şәkildә müşahidә 
olunmaqdadır vә son qarşıdurma bilavasitә bununla әlaqәlәndirilә bilәr. Çünki Prezident İlham Әliyev, 
eyni zamanda “beşinci kolon”un da zәrәrsizlәşdirilmәsini әhatә edәn genişmiqyaslı islahatlara 
başlamışdır. Ölkә başçısının qeyd etdiyi kimi: “Yeni siyasi konfiqurasiyada satqın, xain beşinci kolonun 
nümayәndәlәrinә yer olmayacaq” [5]. Әsas mәsәlә ondan ibarәtdir ki, “beşinci kolon”un fәaliyyәti 
xarici aktorların, xüsusәn dә Ermәnistanın diqqәt mәrkәzindәdir, buna görә dә onların 
zәrәrsizlәşdirilmәsinin qarşısını almaq, Azәrbaycan dövlәtinin vә ya әn azından Prezident İlham 

Әliyevin diqqәtini daxili düşmәnlәrә qarşı olan prinsipial mövqedәn yayındırmaq üçün rәsmi İrәvan 
tәrәfindәn bu tәxribat başladıla bilәr. 

“Beşinci kolon”un zәrәrsizlәşdirilmәsi baxımından Gürcüstan Cәnubi Qafqazın әn sәrt islahatlar 
aparan ölkәsi hesab olunur. Lakin bu islahatların tәşәbbüskarı Mixail Saakaşvili vә onun komandası 
hazırda qanunla tәqib olunmaqdadır. Çünki onların hәyata keçirdiyi “zәrәrsizlәşdirmә prosesi” 
düşünülәn qәdәr effektiv olmadı. Şübhәsiz ki, qonşu ölkәdә cәrәyan edәn hadisәlәr Azәrbaycan 
dövlәtinin diqqәtindәdir vә buna görә Prezident İlham Әliyev “beşinci kolon”a qarşı mübarizәdә daha 
tәdbirlidir. Xarici aktorlar Cәnubi Qafqazın hәr üç ölkәsindәki “dayaqlarını” açıq vә ya gizli şәkildә 
dәstәklәyirlәr. Belәliklә, xarici aktorlar (ölkәlәr, tәşkilatlar vә ya fәrdlәr) Cәnubi Qafqaz bölgәsindә 
hadisәlәrin formalaşmasında mühüm rol oynayırlar. Belә ki, ABŞ Cәnubi Qafqazı Qәrbyönümlü bir 
region kimi görmәk istәyir. ABŞ regionu Avropanın bir hissәsi hesab edir vә ölkәlәrin Avropa 
institutlarına inteqrasiyasında maraqlıdır. Şәrq Tәrәfdaşlığı (EaP) proqramı vasitәsilә Avropa İttifaqı  
(Aİ) Cәnubi Qafqaz ölkәlәrinin әsas investoruna çevrilmişdir. Aİ-nin mәqsәdi bölgәdә sabitliyi vә 
inkişafı tәşviq etmәk, daha sıx әlaqәlәr yaratmaqdır [6]. Lakin enerji mәnbәlәrinin şaxәlәndirilmәsinә 
vә enerji tranziti mәsәlәlәrindә әmәkdaşlığa getdikcә artan ehtiyac, ehtimal ki, Qәrbin Cәnubi Qafqaz 
bölgәsinә (Azәrbaycan–Gürcüstan–Türkiyә dәhlizi) Rusiya vә İran әrazilәrindәn yan keçәn etibarlı 
tranzit marşrutu kimi böyük әhәmiyyәt vermәsini şәrtlәndirir [7]. Bununla belә, Brüsselin Cәnubi 
Qafqazdakı nüfuzu elә dә yüksәk deyil. Aİ-nin “yumşaq güc” siyasәti Abxaziya vә ya Cәnubi Osetiya, 
elәcә dә Dağlıq Qarabağ münaqişәlәrinin hәlli üçün tәsirli hesab olunmur [8, s.15]. 

NATO-nun Orta Asiya vә Qafqazdakı müttәfiqi olan Türkiyә, iki dövlәt arasında sıx mәdәni 
әlaqәlәrә vә dil yaxınlığına, elәcә dә geosiyasi mövqeyinә görә Azәrbaycanla münasibәtlәrә üstünlük 
verir. Türkiyә müstәqillik qazandıqdan bәri Azәrbaycana birmәnalı olaraq dәstәk verir. Eyni zamanda, 
Gürcüstanla da yaxın münasibәtlәr saxlayır. Türkiyә Azәrbaycanın töhfәsi ilә reallaşan regional 
әmәkdaşlıq layihәlәrinin әksәriyyәtinin hәrәkәtverici qüvvәsidir. Bakı–Tbilisi–Ceyhan (BTC) neft vә 
Bakı–Tbilisi–Әrzurum (BTE) tәbii qaz boru kәmәrlәri, Bakı–Tbilisi–Qars (BTK) dәmir yolu kimi 
strateji layihәlәrin reallaşdırılması bu әmәkdaşlığın mühüm mәqamlarındandır [6]. Regionda bu 
әmәkdaşlıqdan kәnar qalan yeganә ölkә Ermәnistandır. Türkiyә vә Azәrbaycanın Ermәnistanla 
diplomatik münasibәtlәri yoxdur [9, s.56-57]. 

Regionla әlaqәdar Aİ, Türkiyә vә ABŞ-ın maraqlarının ciddi şәkildә üst-üstә düşmәsi müşahidә 
olunur. Belәliklә, region üçün Qәrb strategiyası aşağıdakı әsas strateji hәdәflәrin yerinә yetirilmәsinә 
yönәlmişdir [6]: 

‒ neft vә qazın Orta Asiya vә Xәzәr dәnizindәn Qәrbә davamlı vә maneәsiz axınını tәmin etmәk; 
‒ Rusiyanın (vә İranın) әrazisindә yan keçәn boru kәmәrlәri infrastrukturunu qurmaq vә 

Moskvanın enerji resursları üzәrindәki monopoliyasını azaltmaqla Orta Asiya enerji ehtiyatlarının dünya 
bazarlarına çıxışını asanlaşdırmaq; 

‒ Rusiya vә Çinin tәsirini mümkün qәdәr azaltmaq; 
‒ tәhlükәsizlik problemlәrini (terrorizm, narkotik ticarәti vә kütlәvi qırğın silahlarının yayılması) 

minimum sәviyyәyә endirmәk. 
Rusiya Cәnubi Qafqazda hәlә dә әhәmiyyәtli tәsir imkanlarını saxlayır vә regiondakı mövqeyini 

yenidәn tәsdiqlәmәyә çalışır. Moskvanın regionda hәrbi-strateji, iqtisadi (xüsusәn enerji sahәsindә), 
habelә daxili siyasi vәziyyәtә tәsir imkanları vardır. Hәr üç ölkә infrastruktur, ticarәt, investisiya vә 
miqrant işçilәrin gәlirlәri baxımından Rusiya iqtisadiyyatı ilә sıx bağlıdır [9, s.57-58]. Regionun siyasi 
vә iqtisadi elitaları üçün tәhlükә yaradan dәyәr vә normaları dәyişdirmәyә çalışan ABŞ/Aİ 
yanaşmasından fәrqli olaraq, Rusiya “status kvo”nun saxlanmasına üstünlük verir. 

Regionda cәrәyan edәn hadisәlәri yaxından izlәyәn digәr bir ölkә İrandır. Öz növbәsindә, rәsmi 
Tehran qeyri-regional güclәrin Cәnubi Qafqazdakı proseslәrdә iştirakını qәbul etmir vә yalnız üç 
ölkәnin: Türkiyә, Rusiya vә İranın iştirakını nәzәrdә tutan “3+3” modelini irәli sürür [9, s.61]. Lakin 
İranın Cәnubi Qafqazdakı rolu hәlә dә qeyri-müәyyәn olaraq qalır. İran enerji resursları ilә zәngin bir 
ölkәdir. Lakin mövcud sanksiyaları vә ya sanksiyalar olmasa belә enerji infrastrukturunun 

(razılaşdırılaraq inşa edilәcәyi tәqdirdә) qurulmasına uzun müddәt lazım olacağını nәzәrә alsaq, 
Tehranın yaxın gәlәcәkdә әhәmiyyәtli bir aktora çevrilmәsi ehtimalı azdır [8, s.21]. 

Çin Cәnubi Qafqazda, hәr şeydәn әvvәl, iqtisadi aktordur. Ticarәt әlaqәlәri son on ildә davamlı 
olaraq genişlәnmişdir. Çin indi Cәnubi Qafqaz dövlәtlәrinin üçüncü vә ya dördüncü ticarәt tәrәfdaşıdır. 
Çinin İpәk Yolu İqtisadi Kәmәr proqramı Mәrkәzi Asiya vә Qafqazdan keçmәklә Çindәn Orta Şәrqә vә 
Avropaya gedәn İpәk Yolunu canlandırmaq üçün nәzәrdә tutulmuşdur [8, s.27]. Çin Rusiya vә Aİ kimi 
Cәnubi Qafqazın daxili işlәrindә mühüm rol oynamır [8, s.22]. Buna görә dә bölgәdәki rus 
hegemonluğuna tәhlükә yaratmır. Çünki onun tәsiri Qәrbdәn fәrqli olaraq, siyasi vә hәrbi iştirakla 
müşayiәt olunmur. 

Belәliklә, dünya xәritәsindә kiçik bir yer tutmasına baxmayaraq, Cәnubi Qafqaza olan maraq onun 
coğrafi ölçüsündәn qat-qat böyükdür. Cәnubi Qafqaz Yaxın Şәrq, Avropa vә Asiya arasında dәhliz kimi 
öz geosiyasi mövqeyinә görә mühüm regiondur. Tarixboyu hegemon dövlәtlәr bu regionu qonşu 
әrazilәrdә öz nüfuz dairәlәrini genişlәndirmәk mәqsәdilә istifadә etmәyә çalışmışdır. Nәzәrә almaq 
lazımdır ki, bu dәhliz Azәrbaycan vә Gürcüstanın әrazisi vasitәsilә formalaşmışdır vә regionda reallaşan 
bütün layihәlәrdәn kәnarda qalmış Ermәnistanı vә onun xarici havadarlarını narahat etmәkdәdir.  

 
Qarşıdurmanın mümkün tәsirlәri 

 

ErmәnistanAzәrbaycan sәrhәdindә baş vermiş qarşıdurma ilә әlaqәdar Benyamin Pogosyan kimi 
bәzi ermәni tәdqiqatçıları iddia edir ki, Azәrbaycan Dağlıq Qarabağın bәzi rayonlarında nәzarәti bәrpa 
etmәk vә Ermәnistan Respublikasının bәzi hissәlәrini әlә keçirmәk istәyirdi [10]. Bu arqument olduqca 
әsassızdır. Çünki hәmin vaxt Dağlıq Qarabağda heç bir atışma olmamış vә qarşıdurma işğal altında olan 
torpaqlardan çox uzaq mәsafәdә  Tovuzda baş vermişdi. Azәrbaycan Dağlıq Qarabağda nәzarәti bәrpa 
etmәk istәsәydi, bunu asanlıqla hәyata keçirә bilәrdi, çünki Dağlıq Qarabağ Azәrbaycanın beynәlxalq 
sәviyyәdә tanınmış әrazisidir. Azәrbaycanın Ermәnistanın bәzi әrazilәrini әlә keçirmәk “planı” barәdә 
tәdqiqatçının ikinci iddiasına gәlincә, aydın olur ki, rәsmi Bakı başqa bir ölkәnin torpaqlarını әlә 
keçirmәkdәnsә, işğal olunmuş әrazilәrdә nәzarәti bәrpa etmәyi üstün tutur. Bu qarşıdurmanın 
mәsuliyyәtini Azәrbaycanın üzәrinә atmaq tamamilә cәfәngiyatdır. 

Şübhәsiz ki, qarşıdurma Ermәnistanın vә onun xarici havadarlarının milli maraqlarına uyğun idi. 
Şәkildәn göründüyü kimi, Tovuz hәyati әhәmiyyәtli enerji vә dәmiryolu marşrutlarının keçdiyi bölgәdir 
(Şәkil 2). Bu fakt sübut edir ki, Tovuz Ermәnistan tәrәfindәn toqquşma mәkanı kimi tәsadüfәn 
seçilmәmişdir. 

 

 
Şәkil 2. Azәrbaycanın neft, qaz vә dәmiryolu marşrutları [11] 

Türkiyә vә daha geniş mәnada Qәrb bu marşrutların tәhlükәsizliyinin marağındadır BTC, әsas 
ixrac boru kәmәri reallaşdırıldıqdan sonra Azәrbaycanın yeni Cәnub Qaz Dәhlizi (CQD) layihәsi irәli 
sürüldü. Trans-Anadolu (TANAP) vә Trans-Adriatik (TAP) boru kәmәrlәri CQD-nin әsas hissәlәri 
hesab olunur. Bu boru kәmәrlәri Xәzәr hövzәsi ilә yanaşı, Yaxın Şәrqdәn Avropaya tәbii qazın ixracına 
imkan verir. CQD-nin hәyata keçirilmәsindә 7 ölkә iştirak edir: Azәrbaycan, Gürcüstan, Türkiyә, 
Bolqarıstan, Yunanıstan, Albaniya vә İtaliya. Gәlәcәkdә CQD-yә üç Balkan ölkәsi dә qoşula bilәr. CQD 
Aİ üçün prioritet layihәlәrdәn biridir vә 10 milyard kubmetr Azәrbaycan qazının bu dәhliz vasitәsilә 
Xәzәr bölgәsindәn Gürcüstan vә Türkiyәdәn keçmәklә Qәrbә nәql edilmәsi nәzәrdә tutulur. CQD 
vasitәsilә ilk qaz 12 iyun 2018-ci ildә Türkiyәyә vә 15 iyun 2019-cu ildә Yunanıstana çatdırılmışdır. 30 
noyabr 2019-cu il tarixindә Türkiyәdә TANAP-ın tamamlanması rәsmәn qeyd olundu. Bu, Avropanın 
Rusiya qazından asılılığının azaldılmasına töhfә verәn böyük bir layihәnin әsas mәrhәlәsi idi. TANAP 
ildә 16 milyard kubmetr (barrel) Azәrbaycan qazını nәql edә bilәr: 10 milyard kubmetr Avropa, 6 
milyard kubmetr Türkiyә bazarı üçün nәzәrdә tutulur. Tutumu әlavә sәrmayә ilә 31 milyard 
kubmetrәdәk artırmaq mümkündür [6]. Ermәnistan Tәhlükәsizlik vә Beynәlxalq Münasibәtlәr 
İnstitutunun eksperti Hayk Qabrielyan özü tәsdiq edir ki, qarşıdurmaya Türkiyә ilә Rusiya arasındakı 
qaz münaqişәsi sәbәb ola bilәr. Qabrielyan bildirir ki, Rusiya qazının Türkiyәyә tәdarükü 40% azalıb vә 
bunun әvәzinә tezliklә Azәrbaycanın Tovuz bölgәsindәn keçәn Bakı–Tbilisi–Әrzurum boru kәmәri ilә 
Türkiyә vә Avropaya qaz tәdarükü artırılmalıdır [12]. Belәliklә, Qabrielyan dolayı yolla Rusiyanın 
qarşıdurmada iştirakına eyham vurur. 

Hәlә ki, Ermәnistanın özbaşına Avropaya enerji nәqlini pozmağa cәsarәt etmәsi mümkün deyil. 
Lakin Avropa enerji bazarında qarışıqlıq yaratmaqda maraqlı olan bәzi digәr aktorlar tәrәfindәn 
manipulyasiya oluna bilәr. Bu qarşıdurma boru kәmәrlәrinin ermәni artilleriya zәrbәlәrinә hәssas 
olduğunu sübut etdi. Ermәni hücumunun qarşısı alınmasaydı bu qarşıdurmanın nә ilә nәticәlәnәcәyini 
tәxmin etmәk elә dә çәtin deyil. Bu, enerji tәchizatı tәhlükәsizliyini tәmin etmәk üçün Avropa 
ölkәlәrinin (Xәzәr enerji ehtiyatlarına ehtiyacı olan) düşünmәli olduğu әn ciddi mәsәlәlәrdәndir. 

 
Nәticә 

 

Yuxarıda göstәrilәn faktlardan da aydın olur ki, Ermәnistan 2020-ci ilin iyul ayında Tovuzda baş 
verәn qarşıdurmanın arxasındakı yeganә fiqur ola bilmәz. Çoxları üçün bu qarşıdurma müharibә edәn 
tәrәflәr arasında adi bir toqquşma olsa da, hәqiqәtdә belә deyil. Әvvәla, bu münaqişә Ermәnistan 
tәrәfindәn işğal olunmuş Dağlıq Qarabağda baş vermәdi. Çünki Dağlıq Qarabağ Azәrbaycanın 
beynәlxalq sәviyyәdә tanınmış әrazisidir. Azәrbaycan bu әrazidә hәr hansı bir әmәliyyata başlayarsa, 
üçüncü tәrәfin Ermәnistana açıq şәkildә dәstәk vermәk hüququ yoxdur. Lakin Azәrbaycan Ermәnistanın 
hәr hansı mövqeyini әlә keçirmәk mәqsәdilә Tovuz istiqamәtindәn әks-hücuma keçsәydi bu 
Ermәnistanla eyni tәşkilatda tәmsil olunan üçüncü tәrәfin, xüsusәn dә Rusiyanın (ermәnilәrin 
gözlәntilәrinә әsasәn) müdaxilәsinә әsas verәcәkdi. Buna görә dә Azәrbaycan Ordusu daha ehtiyatlı 
davranaraq öz mövqelәrimizi qorumaqla kifayәtlәndi. Azәrbaycanın tәşәbbüsü ilә hәyata keçirilәn enerji 
layihәlәrinin iştirakçısı olan Türkiyәnin rәsmi Bakıya verdiyi birmәnalı dәstәk regiondakı tәrәflәri 
tarazlaşdırmaqla zorakılığı neytrallaşdırdı. 

Аннотация 

Провокация Армении в июле 2020 года:  
Возможные причины и следствия 

Анвер Эфендиев, Эльнур Мамедов, Ариф Гасанов, Хаял Искандаров 
 

В статье представлены возможные причины обострения конфликта на армяно-
азербайджанской границе в июле 2020 года. Определена роль иностранных игроков на Южном 
Кавказе. Авторы пытаются представить возможные последствия эскалации как для Южного 
Кавказа, так и за его пределами. 

Ключевые слова: конфронтация, Нагорный Карабах, Товуз, Южный Кавказ, провокация, 
пятая колонна. 

 
Abstract 

Armenia’s July 2020 provocation: Possible causes and effects 
Anvar Afandiyev, Elnur Mammadov, Arif Hasanov, Khayal Iskandarov 

 

The article presents the possible causes of the escalation on the Armenian-Azerbaijani border in 
July 2020. The role of foreign actors in the South Caucasus is determined. The authors try to present the 
possible implications of the escalation both for the South Caucasus and beyond the region. 

Keywords: confrontation, Nagorno-Karabakh, Tovuz, South Caucasus, provocation, fifth column. 

